
Errefuxiatuak
ezagutuko bagenitu...

Irakurri testua eta
azpimarratu ezagutzen ez
dituzun hitzak edo zatiak.

Ezezagunak, ezberdinak beldurra ematen digu. Beldurra ematen digu atzerritarrak, etorkinak, kanpotik datorrenak
gure etxean sartzeko. Migrazio-krisi bat bizitzen ari gara, eta gobernuak (Europakoak, esaterako) ez dira erantzuten

ari. Mediterraneoan jendea hiltzen da egunero, eta, bitartean, Trumpek neurriak gogortu nahi ditu.

Baina nor datorren jakingo bagenu, beharbada, ez genuke horrela jokatuko. Albert Einstein patera batean iritsiko
balitz, edo Steve Jobs hondartza batean erdi hilik aurkituko bagenu, ez al genituzke gure artean onartuko aurretik
jakingo bagenu nora iritsi behar zuten?

Horiek bezalako pertsonaia asko errefuxiatuak izan dira bere bizitzako momenturen batean, eta bere obrak, lanak
eta filmak ezagutzen ditugu, baina ez dakigu momentu hartan dena utzi eta gainean zeukatenarekin bakarrik atera

zirela bere herritik, etxea eta familia atzean utzita.

Etorkinekin zer egin eztabaidatzen dugun bitartean, ahaztu egiten zaigu uretatik ateratzen ditugun horien artean

egon daitezkeela, beharbada, biharko presidente, zientzialari eta Nobel sariak.

Orain jarri binaka eta komentatu puntu hauek:

- Zer ez duzue ulertu?
- Zer da, zuen ustez, errefuxiatu bat?
- Errefuxiaturen bat ezagutzen duzue?

- Famaturen bat ezagutzen duzue, bere
herritik inesi atera dena?

Hemen agertzen zaizkizuen pertsonaia famatu hauek errefuxiatuak izan dira. Ba
al dakizue nondik nora mugitu ziren?

Victor Hugo,
idazlea

Einstein,
fisikaria

Freddie Mercury,
kantaria

Do +FSCT OO

-

Nadia

Comaneci, Serguéi Brin,
gimnasta Googleren
sortzailea

Frantzia

Errumania
Estatu Batuak

Errusia Luis Bufuel,

- Mexiko
Espainia

ingalaterra

Alemania

DQCc g3 —®T

Mexiko

Zanzibar

Cesar Millan,
txakur-
' hezitzailea


http://www.ikasbil.eus/

AAVYH

Ba al zenekiten?

Taldean jarrita, aukeratu biografia hauetako bat bakoitzak. Irakurri eta
kontatu besteei.

Luis Buiiuel

Zinemagile famatua Aragoin jaio zen. Espainiako gerraren garaian, Parisera joan zen,
bertatik Errepublikaren Propaganda zerbitzuan lan egitera. Handik Hollywoodera bidali
zuten gerrari buruzko pelikuletan lan egiteko, baina Washingtonek debekatu egin zuen
gaiari buruzko filmak egitea, eta Bufiuel kalean gelditu zen, lanik eta dirurik gabe
Frantziara itzultzeko.

Gero MOMAN (Arte Modernoaren Museoan) hasi zen lanean, nazien kontrako
propaganda-filmak aukeratzen, baina 1943an bota egin zuten Salvador Dalik liburu
batean ateoa eta ezkertiarra zela esan zuelako.

Handik urte batzuetara, Mexikoko herritartasuna lortu zuen, eta bertan bizi izan zen hil
arte.

Albert Einstein

XX. mendeko zientzialaririk handiena familia judu batean jaio zen, garai hartako
Alemanian, nahiz eta gerora Suitzako Austriako eta Estatu Batuetako herritartasuna lortu.

Gogor lan egin zuen bere herrian, eta era guztietako teoria zientifikoak garatu zituen,
Erlatibitatearen Teoria sortu arte. 1921ean Nobel Saria eman zioten, eta, bitxia bada ere,
fisikari egindako ekarpenagatik eman zioten, ez bere teoria famatu horregatik,
epaimahaikoek ez baitzuten ulertu, eta beldur ziren gero ez ote zen beteko.

Handik urte batzuetara, naziak iritsi ziren boterera, eta, bere jatorri juduarengatik, lan
egitea debekatu zioten; bere liburuak erre eta traidoretzat jo zuten.

Estatu Batuetara alde egin behar izan zuen, eta bizitza osoan lan egin zuen judu
alemaniarren alde.

Serguéi Brin

Googleren sortzaileetako bat da, Larry Pagerekin batera. Errusiako bere jaioterritik ihesi
atera zen, 1979an, antisemitismo-gorakada batek bultzatuta, sei urte zituela. Bere
gurasoak zientzialariak ziren, eta Maryland estatuan jarri ziren bizitzen. Bertako
unibertsitatean Brinek Matematika eta Konputazioa ikasi zuen.

Duela gutxi, Trumpen immigrazio-politikaren kontrako protestetan parte hartu du “Ni
errefuxiatua naiz” aldarrikatuz.

Googlez gain, beste proiektu pertsonalago batzuetan sartuta dago. Larry Pagerekin
batera, Googleren alderdi filantropikoa erabilita, ingurugiroan eta energia

Nadia Comaneci

Inoizko gimnastarik onena. Montrealeko olinpiadan, bere saioa bukatu zuenean, 1.00
bat agertu zen markagailuan. Ikusleek ez zuten ezer ulertzen, jar zitekeen puntuazioa
1.00-9.95 artekoa zelako. Epaileak haien artean hizketan hasi ziren... Bat-batean
azalpena eman zuten: 1.00 hura 10 bat zen, baina garai hartako arbelak, artean, ez
zeuden prest 10 bat emateko.

Nadia Comaneci Errumaniarra zen, eta bere herriarentzat gimnasian lortutako
arrakastak arazoak bakarrik ekarri zizkion. Ceausescu diktadoreak, herriko izarrak alde
egingo zuen beldurrez, korrespondentzia eta telefono-deiak kontrolatzen zizkion, ez
zeukan bizitza pribaturik eta ezin zen Errumaniatik lehiatzera atera. Gainera,
diktadorearen seme ankerraren kapritxoak bete behar zituen.

